
10 Xalq qəzeti

Tanınmış jurnalist, 
nüfuzlu media xadimi

Bakı Dövlət 8niversiteti �BD8�, Azərbaycan Mətbuat Şurası və Azər-
baycan -urnalistlər Birliyinin keçirdikləri birgə mərasim tərcüməçi, pub-
lisist, Ԥməkdar jurnalist Hacı Hacıyevin 100 illik yubileyinə həsr olunub.   

Mətbuat Şurasının sədri Rəşad Məcid 
ölkəmizin media tarixində xüsusi xidmət-
ləri olan Hacı Hacıyevin milli mətbuat 
ənənələrinə sadiqlik nümunəsi olduğu-
nu bildirib. O qeyd edib ki, Hacı müəlli-
min, Azərbaycan -urnalistlər İttifaqı İdarə 
Heyətinin katibi, Azərbaycan -urnalistlər 
Birliyinin sədri, 2006-cı ildən isə qurumun 
fəxri sədri vəzifələrində çalışıb. Onun ya-
radıcılığında bədii tərcümə və publisistika 
xüsusi yer tutub. “Həsən bəy Zərdabi mü-
kafatı” da məhz Hacı Hacıyevin təşəbbüsü 
ilə təsis edilib. Prinsipiallığı, qətiyyəti və 
insanpərvərliyi   ilə iz qoyan Hacı Hacıye-
vin xatirəsi hər zaman əziz tutulur.   

Azərbaycan -urnalistlər Birliyinin 
sədri Elçin Şıxlı milli mətbuatın 150 illik 
yubileyi ərəfəsində medianın inkişafı və 
ənənələrinin qorunması istiqamətində bö-
yük işlər görmüş Hacı Hacıyevin xidmət-
lərini qeyd etməyin mənəvi borc olduğunu 
deyib. O bildirib ki, Hacı müəllim hələ 
sovet dövründə Azərbaycan -urnalistlər 
Birliyində millilik məsələsini gündəmə 
gətirmişdi. Məhz onun təklifi ilə ölkəmiz-
də Mətbuat Günü Həsən bəy Zərdabinin 
“Əkinçi” qəzetinin işıq üzü gördüyü günə 

uyğun olaraq 22 iyula keçirilib. Milli mət-
buatımız ümummilli lider Heydər Əliyevin 
hakimiyyəti dövründə dövlət qayğısı ilə 
əhatə olundu, daha da inkişaf etdi.

BDU-nun jurnalistika fakültəsinin de-
kanı, dosent Vüqar Əliyev bildirib ki, ölkə-
mizdəki jurnalist təşkilatlarının fəaliyyəti 
tədris prosesində tələbələrə öyrədilir. Hacı 
Hacıyevin uzun illər rəhbərlik etdiyi Azər-
baycan -urnalistlər Birliyinin fəaliyyəti 
haqqında da “-urnalistikaya giriş” fənnin-
də geniş məlumat verilir.   

Sonra çıxış edən BDU-nun milli mət-
buat tarixi kafedrasının müdiri, profes-
sor Cahangir Məmmədli, multimedia və 
elektron kommunikasiya kafedrasının 
müdiri, professor Qulu Məhərrəmli, ərəb 
filologiyası kafedrasının müdiri, dosent 
Vüqar Qaradağlı, Azərbaycan -urnalistlər 
Birliyinin sədr müavini Şahin Babayev, 
beynəlxalq jurnalistika və informasiya 
siyasəti kafedrasının professoru Sabir 
Məmmədli və Hacı Hacıyevin qardaşı 
oğlu Şahin Hacıyev xatirələrini bölüşüb-
lər.

XQ

Kitab qiymətli hədiyyədir
14 fevral ± Beynəlxalq kitab bağışlama günü 2012-ci ildən qeyd edilir. 

Bu bayram ABŞ-da məşhur ³Delightful Children¶s Books´ uşaq ki-
tabı saytının yaradıcısı Emmi Brodmoorun adı ilə bağlıdır. Ԥsas məqsədi, 
adından da göründüyü kimi, kitab bağışlamaqla gənc nəslə mütaliə vərdi-
şi aşılamaq, insanların mənəvi zənginliyini artırmaqdır.   

Bayram münasibətilə ölkəmizdə də kitab 
bağışlama aksiyaları,  görüşlər və sərgilər 
təşkil edilir. Azərbaycan Dövlət Pedaqo-
ji Universitetində Kitabxana-İnformasiya 
Mərkəzinin təşkilatçılığı ilə Beynəlxalq Ki-
tab Bağışlama Gününə həsr olunan tədbir 
keçirilib. Bakı şəhəri Nəsimi rayonu gene-
ral-leytenant Kərim Kərimov adına 8 nömrəli 
tam orta məktəbin müəllim və şagirdləri də 
iştirak ediblər.

Mərkəzinin direktoru Zinharə Həsənova 
çıxışında deyib ki, Beynəlxalq Kitab Bağışla-
ma Günü onların təşkiltçılığı ilə hər il ənənə-
vi olaraq müxtəlif məktəblərlə birgə keçirilir. 
Başlıca hədəf uşaqlarda kitaba sevgi, böyük-
lərdə isə bağışlamaq, hədiyyə etmək ovqatını 
gücləndirməkdir. 

Universitetin rektoru, tarix elmləri dok-
toru, professor Cəfər Cəfərov təhsilin xalq-
ların taleyindəki rolundan bəhs edib. Rektor 
müasir dövrün çağırışlarına cavab verən gənc 
kadrların hazırlanmasının vacibliyini vur-
ğulayıb. Qeyd edib ki, uşaq, yeniyetmə və 
gənclər arasında oxu vərdişini gücləndirmək-
lə buna nail olmaq mümkündür.

Görüşün sonunda şagirdlərə kitablar hə-
diyyə olunub.

***
Sumqayıt Dövlət Dram Teatrında Bey-

nəlxalq Kitab Bağışlama Günü kreativ layihə 
ilə yadda qalıb. Belə ki, teatrın yeni yarana-
caq kitabxanası üçün bir kitab gətirən hər 
tamaşaçı “Ocaq” tamaşasına dəvətnamə əldə 
edib. Tədbirə qatılan Milli Məclisin deputat-
ları Elnarə Akimova, Aydın Hüseynov, Cey-
hun Məmmədov, AMEA Ədəbiyyat İnstitutu-
nun direktor müavini və başqaları beynəlxalq 
günün önəmindən, insanlarda mütaliə mədə-
niyyətinin yüksəldilməsi zərurətindən danı-
şıb və şəxsi kitabxanalarından müəyyən nəşr 
nümunələrini teatra hədiyyə ediblər.

Şəhər ədəbi mühitinin tanınmış simala-
rı, Sumqayıt Dövlət Universitetinin müəllim 
və tələbə heyəti layihədə fəallıq göstəriblər. 
Daha sonra qonaqlar ünlü türk yazar Turqut 
Özakmanın yazdığı “Ocaq” psixoloji dram 
əsərinə teatrın baş rejissoru, Xalq artisti, Qı-
zıl Dərviş mükafatı laureatı Firudin Məhərrə-
movun quruluşunda tamaşa ediblər.

***
“Qədim Qala” nəşriyyatı bayramla 

əlaqədar özəl endirimlər tətbiq etməklə hər 
kəsə istədiyi kitabı almaq imkanı yaradıb. 
Eyni zamanda mütaliəsevərlər arasında öz 
kitab rəflərində uzun müddətdən bəri qalıb, 
oxunmayan nəşrləri yeni sahibinə ötürmək 
və beləliklə, hər kəsin kitab oxumasına şəra-
it yaratmaq da təşviq edilib. Bir gündə 50-ə 
yaxın kitab güzəştli qiymətə satılıb. Nəşriy-
yatda aksiya davam edir. 




 
Kitab Bağışlama Günü ilə əlaqədar pay-

taxtın Nizami rayonu 12 nömrəli tam orta 
məktəbin 1-ci sinif şagirdləri 318 nömrəli 
tam orta məktəbin 3-cü sinif şagirdlərinə 
çoxsaylı kitab hədiyyə ediblər. Aksiya uşaq-
larda kitaba məhəbbət oyadılması və hədiyyə 
etmək vərdişinin formalaşması baxımından 
yüksək dəyərləndirilib.   




  
Nəhayət, qeyd edək ki, “Xalq qəzeti” re-

daksiyasında işğaldan azad olunmuş Qarabağ 
və Şərqi Zəngəzurda yaradılan kütləvi kitab- 
xanaların fondunu zənginləşdirmək məramı 
ilə kitab toplama aksiyasına start verilib. Qə-
zetin oxucuları da aksiyaya qatıla bilərlər.          

XQ

Milli musiqimizin atası
;alqın ruKunu sənətdə əbədiləşdirmiş bəstəkar

Musiqi insanların yaxın dostu, ürək sirdaşıdır. Bütün ömrünü bu sənətə 
həsr edən, bənzərsiz əsərlər yaradan görkəmli şəxsiyyətləri xatırlayanda, 
ilk növbədə, hzeyir Hacıbəylinin işıqlı obrazı gözlərimiz önündə canlanır. 
Azərbaycan professional bəstəkarlıq məktəbinin yaradıcısı və klassik 
musiqi sənətinin banisi, bir sözlə, özündən sonra gələn nəsillərə örnək olan 
hzeyir bəy belə korifeylərdəndir.

Bu il dahi bəstəkarın 140 yaşı tamam olur. 
Bununla əlaqədar olaraq, Prezident İlham 
Əliyev 3 fevral 2025-ci il tarixli sərəncam im-
zalayıb. Sənədin preambula hissəsində qeyd 
olunur ki, hzeyir Hacıbəyli çoxşaxəli yaradı-
cılığı ilə Azərbaycan mədəniyyəti tarixində si-
linməz iz qoymuş qüdrətli şəxsiyyətlərdəndir. 
Ömrünü cəmiyyətin mədəni tərəqqisinə həsr 
edən fədakar ziyalının yüksək mənəvi-estetik 
dəyərə malik irsi Azərbaycan xalqının XX əs-
rin ilk onilliklərindən vüsət almış ədəbi-mədə-
ni intibahının aynasıdır. 

Azərbaycan bəstəkarlıq məktəbinin ba-
nisi olan hzeyir Hacıbəyli novator sənətkar 
kimi milli musiqi xəzinəsini unikal forma 
və janrlarla zənginləşdirmişdir. O, Şərqin və 
Qərbin musiqi nailiyyətlərinin dərin vəhdə-
tində dünya musiqisinin qızıl fondunda fəxri 
yer tutan nadir sənət inciləri meydana gətir-
miş, Azərbaycan mədəniyyətinə beynəlxalq 
miqyasda geniş şöhrət qazandırmışdır. hze-
yir Hacıbəyli, eyni zamanda, parlaq bədii dü-
hası sayəsində Azərbaycan dramaturgiyasına 
dəyərli töhfələr vermiş, alovlu publisistikası 
ilə mətbuat salnaməsinə yeni səhifələr yaz-
mışdır. Onun azərbaycançılıq məfkurəsi ilə 
yoğrulmuş dolğun ictimai-siyasi fəaliyyəti 
əsl vətənpərvərlik nümunəsidir.

Yubileylə bağlı müxtəlif maraqlı tədbirlər 
keçiriləcək, elmi araşdırmalar aparılacaq. Əs-
lində, hər il böyük bəstəkarın ad günü sent-
yabrın 18-də musiqi bayramı ilə əlamətdar 
olur və bunun da təşəbbüskarı unudulmaz 
Maestro Niyazi Hacıbəylidir. Görkəmli di-
rijor doğma əmisi hzeyir bəyin vəfatından 
sonra hər il bu günü qeyd edirdi. Azərbay-
can Dövlət Konservatoriyasının (indiki Bakı 
Musiqi Akademiyası) önündə minlərlə insan 
toplaşırdı. Burada ölməz sənətkarın adını da-
şıyan Azərbaycan Dövlət Simfonik Orkestri 
Niyazinin rəhbərliyində bəstəkarın əsərlərini 
ifa edirdi. Bu gün ənənə daha dolğun şəkildə 
davam etdirilir. 

Azərbaycanda Heydər Əliyev Fondu və 
Mədəniyyət Nazirliyinin təşkilatçılığı ilə 
dahi bəstəkarın xatirəsinə Beynəlxalq Musiqi 
Festivalı keçirilir. Həmin bayrama yaxın və 
uzaq ölkələrdən gələn əcnəbi sənətçilər də 
qatılırlar. Konsertlərlə yanaşı, hzeyir bəyin 
əsərləri əsasında teatr tamaşaları göstərilir, 
onun yaradıcılıq irsini araşdıran elmi konf-
ranslar təşkil olunur. İldən-ilə mötəbər fes-
tivalda iştirak edən ölkələrin də, musiqi kol-
lektivlərinin də sayı artır.

Dirijor, sənətşünaslıq üzrə fəlsəfə dok-
toru, dosent Telman Qəniyev bizimlə söh -
bətində bildirdi�

± hzeyir bəyin irsi o qədər zəngindir ki, 
bu “dərya”ya baş vuran hər kəs yeni məna-
lar əxz edir, dürlü bilgilər qazanır. Onun ya-
ratdığı məktəb Azərbaycan bəstəkarlarının 

yetişməsinə, püxtələşməsinə mühüm xidmət 
göstərib. Bu məktəbin çoxsaylı layıqli da-
vamçısı olub. Onlar hzeyir bəydən sonra 
Azərbaycan bəstəkarlıq məktəbini daha da 
zənginləşdiriblər. 

h.Hacıbəyli elmi yaradıcılığında mərkəzi 
yeri 20 il ərzində ərsəyə gətirdiyi “Azərbaycan 
xalq musiqisinin əsasları” kitabı tutur. Bu əsə-
ri ilə o, XX əsrdə Azərbaycan musiqisi nəzəri 
elminin təməlini qoyub. Dahi bəstəkar uzun-
müddətli araşdırmalar nəticəsində Azərbaycan 
ladlarını əsas və əlavə ladlara ayıraraq sistem-
ləşdirib. 

hzeyir Hacıbəyli öz məqalələrində 
dəfələrlə xalq mahnılarının əhəmiyyətini, 
onların toplanmasının, nota yazılmasının va-
cibliyini göstərib. O, “Azərbaycanda musiqi 
tərəqqisi” məqaləsində yazırdı: “El mahnı-
larımız bizim musiqi sərvətimiz və musiqi 
mənbəyimizdir. Fəqət biz hələ bu sərvət və 
mənbədən layiqincə istifadə edə bilməmi-
şik”. Daha sonra qeyd edir: “Bu mahnılar 
ağızdan-ağıza düşüb şəhərləri, kəndləri gə-
zib dolaşır, sonra... tamamilə unudulub itir... 
Bu nəhvilə yüzlərcə qiymətli el mahnıları-
mız itib-batmışdır. Bununla belə hal-hazırda 
mövcud olan və yadlarda qalan el mahnıla-
rımızı yığıb cəmləsək, yenə də yüzlərcə ha-
valarımızı unudulmaq təhlikəsindən xilas edə 
bilərik” 

Məlum olduğu kimi, xalq mahnılarından 
ibarət ilk məcmuə hzeyir Hacıbəyli ilə Müs-
lüm Maqomayev tərəfindən nota yazılmış və 
işlənilmiş “Azərbaycan türk el nəğmələri” 
(1927-ci il) adlı toplu olub. Bu məcmuədə 
33 mahnı toplanmışdı və onların əksəriyyə-
ti görkəmli xanəndə Cabbar Qaryağdıoğlu-
nun ifasından, bir neçə nümunə isə Zülfüqar 
Hacıbəyovun qeydləri əsasında notlaşdırılıb. 
Məcmuədə ilk dəfə olaraq, xalq musiqisinin 
müxtəlif janrlarına aid nümunələr ± laylay, 
əmək mahnıları, uşaq mahnıları, lirik mahnı-
lar, məişət və mərasim mahnıları əhatə olu-
nub. Azərbaycanda etnomusiqişünaslığının 
inkişafına təkan verən bu nəşri sonrakı illərdə 

Azərbaycan bəstəkar və musiqişünasları da-
vam etdirib.

Xalqının maddi və mənəvi sərvətlərindən 
biri olan muğamlarımız şifahi professional 
musiqinin əsas janrlarından biridir. Muğam 
nəinki Azərbaycan xalqının, həmçinin digər 
xalqların da zövqünü oxşayan fəlsəfi məz-
munlu füsünkar bir musiqidir. h.Hacıbəyli-
nin “Azərbaycan xalq musiqisinin əsasları” 
adlı elmi əsərinin tədqiqat materialı məhz 
xalq musiqimiz, muğamlarımız olub. 

± hzeyir +aFıbəyoYun parlamasında 
4ori M�əllimlər Seminariyasının b|y�k 
rolu danılmazdır... 

± Bəli. Seminariyada təhsil aldığı il-
lərində o, qabaqcıl dünya mədəniyyəti ilə 
yaxından tanış olub, klassik musiqi əsərlə-
rini mənimsəyib, skripka və bariton musiqi 
alətlərində çalmağı öyrənib, xalq mahnı nü-
munələrini nota köçürüb. h.Hacıbəyovun 
Qori Seminariyasında tələbə yoldaşları Nüs-
lüm Maqomayev, Əli Terequlov və başqaları 
sonradan onunla çiyin-çiyinə xalqın maarif-
lənməsi uğrunda mübarizə aparıblar. Məhz 
orada qoyulan möhkəm bilik, fəhm təməli 
üzərində mədəniyyətimizin tətrəqqisi yolun-
da misilsiz addımlar atılıb. 

± 9ə bu işıq |mr� boyu hzeyir bəyi m�-
şayiət edib� yolunu nurlandırıb� eləmi"

± Bəli. Seminariyanı bitirdikdən son-
ra hzeyir Hacıbəyov 1 il Hadrud kəndində 
(Cəbrayıl bölgəsi) müəllimlik edib və 1905-
ci ildə Bakıya köçüb. XX əsrin əvvəllərində 
neft sənayesinin inkişafı sayəsində Bakı-
da teatr və konsert həyatı, təhsil, mətbuat 
yüksəlməyə başlayıb. h.Hacıbəyov Bakıda 
çoxcəhətli fəaliyyət göstərib. Yaxın dostla-
rı, məsləkdaşları ilə xalqına xidmət etmək, 
mədəniyyət və musiqimizi yüksəltmək üçün 
əlindən gələni əsirgəməyib. h.Hacıbəyov 
xalqda musiqili səhnə əsərlərinə maraq 
oyatmaq məqsədilə ilk milli operanı (Azər-
baycan dilində) yaradıb. 1908-ci il yanvarın 
25-də onun “Leyli və Məcnun” operasının 
Bakıda Z.Tağıyev teatrında ilk tamaşası 
olub. Operanın librettosunu M.Füzulinin ey-
niadlı poeması əsasında o özü yazıb. Əsərin 
musiqisi əsasən muğam və təsniflər üzərin-
də qurulub. Dahiyanə opera bu gün də Azər-
baycan opera və balet teatrının səhnəsində 
yaşayır.

hzeyir bəy 1909±1915-ci illərdə bir-bi-
rinin ardınca “Şeyx Sənan”, “Rüstəm və 
Söhrab”, “Şah Abbas və Xurşid Banu”, “Əsli 
və Kərəm”, “Harun və Leyla” operalarını, 
eləcə də “O olmasın, bu olsun”, “Arşın mal 
alan”, “Ər və arvad” operettalarını yaradıb. 
Məqalələri isə günümüzlə həmahəng səs-
ləşərək, h.Hacıbəyovu uzaqgörən siyasətçi, 
ideyalı publisist kimi qabiliyyətini nümayış 
etdirir. Onun yaratdığı “Milli marş”, “Çırpı-
nırdı Qara dəniz” bu gün bütün türk dünya-
sının himninə çevrilib. “Azərbaycan marşı” 
isə 1992-ci ildə Azərbaycan Respublikasının 
dövlət himni kimi qəbul olunub.

...Bəli, inamla demək olar ki, 140 yaşlı 
hzeyir Hacıbəylinin xatirəsinin böyük ehti-
ramla yad olunması, həm də musiqi mədəniy-
yətimizin dünyada təbliği sahəsində görülən 
işlərin, musiqi sənətimizin inkişafının parlaq 
təcəssümüdür. 

Ψli 1Ψ&Ψ);$1/,  
XQ

Atatürk Mərkəzində �<üksək mədə-
niyyətli insan� mövzusunda kulturoloji 
elmi seminar keçirilib. ³Simurq´ Azər-
baycan Mədəniyyət Assosiasiyasının təş-
kilatçılığı ilə keçirilən seminarda alimlər, 
müəllimlər, beynəlxalq təşkilatlar və fond-
ların, səfirliklərin nümayəndələri, QHT 
təmsilçiləri iştirak edirdilər. 

“Yüksək mədəniyyətli insan, davamlı in-
kişafın yenidən bərpa olunan strateji resursu 
kimi” mövzusunda çıxış edən Simurq” Mədə-
niyyət Assosiasiyasının prezidenti, professor, 
Fuad Məmmədov bildirdi ki, Azərbaycanda 
kulturologiya sahəsində böyük nailiyyətlər 
əldə edilib. Bunun bariz nümunələrindən biri 
də elə bu seminardır. 

Atatürk Mərkəzinin direktoru, Milli 
Məclisin deputatı, professor Nizami Cəfərov 
dedi ki, Azərbaycan mədəniyyətinin dün-
yada, dünya mədəniyyətinin isə Azərbay-
canda təbliği prosesləri uğurla davam edir. 
Bu proseslər ölkəmizin dünyada tanınması, 
Azərbaycanın beynəlxalq aləmə inteqrasiya-
sı və Azərbaycan insanının mənəvi-mədəni 

inkişafı üçün çox əhəmiyyətli məsələlərdir. 
Biz həm maddi, həm də mənəvi mədəniyyət 
sahəsində çox böyük işlərin, hətta deyərdim, 
inqilabi işlərin görülməsinin şahidiyik.

“Bakinski raboçiy” qəzetinin baş re-
daktor müavini, Azərbaycan kulturoloqlar 
cəmiyyətinin üzvü, yaponşünas Əbülfəz 
Babazadə “Kulturologiya və müasir siyasi 
mədəniyyət kontekstində Azərbaycanın da-
vamlı inkişaf perspektivləri” mövzusunda 
çıxış edərək dedi ki, mədəniyyət cəmiyyətin 
formalaşmasında ən vacib amillərdən biridir. 
O, gənclərin mədəniyyətə sıx bağlı olmasının 
vacibliyini qeyd edərək bildirdi ki, dövlət və 
QHT-lər bu istiqamətdə birgə layihələr həya-
ta keçirməlidirlər.

“Azərbaycan xalqının ruhi mədəniyyəti-
nin inkişafında qadınların rolu” mövzusunda 
danışan Azərbaycan Dövlət Mədəniyyət və 
İncəsənət Universitetinin prorektoru Sədaqət 
Əliyeva qeyd etdi ki, dünya mədəniyyətin-
də gender problemləri mövcuddur, amma 
Azərbaycanda heç bir ayrı-seçkilik yoxdur 
və qadın hər zaman üstün tutulub: “Məsələn, 
müsəlman Şərqində qadına ilk seçki hüququ 
Azərbaycanda verilib. Mədəniyyət insan dü-
şüncəsi, təfəkkürü nəticəsində yaranır və tə-
biətin çox gərəkli bir modelidir”. Məruzələr-
dən sonra mərasim sual-cavabla yekunlaşdı. 

